
AKTVENDIM PER PAPRANUESHMERI

né
Rastin Nr. KI218/13
Parashtrues

Afrim Zeqiri

Vlerésimi i kushtetutshmérisé sé Aktvendimit té Gjykatés Supreme
té Kosovés, Mlc. Rev. nr. 57/2013, té 30 korrikut 2013

GJYKATA KUSHTETUESE E REPUBLIKES SE KOSOVES

e pérbéré nga:

Enver Hasani, kryetar

Ivan Cukalovié, zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Kadri Kryeziu, gjyqtar dhe

Arta Rama-Hajrizi, gjyqtare

Parashtruesi i kérkesés
1.  Kérkesa u dorézua nga z. Afrim Zeqiri (né tekstin e métejmeé: parashtruesi), nga

fshati Cérnicé, komuna e Gjilanit, té cilin e pérfagéson avokati z. Bajram
Morina nga Gjakova.




Vendimi i kontestuar

2.

Parashtruesi i kérkesés konteston Aktvendimin e Gjykatés Supreme té Kosoves,
Mle. Rev. nr. 57/2013, té 30 korrikut 2013.

Objekti i céshtjes

3.

Objekt i ¢éshtjes éshté vlerésimi i kushtetutshmeérisé sé Aktvendimit t€ Gjykatés
Supreme té Kosovés, Mle. Rev. nr. 57/2013, té 30 korrikut 2013, me té cilin,
sipas pretendimeve té parashtruesit té kérkesés, jané shkelur nenet 7 [Vlerat],
23 [Dinjiteti i Njeriut], 24 [Barazia para Ligjit], 27 [Ndalimi i Torturés,
Trajtimit Mizor, Cnjerézor ose Poshtérues], 31 [e Drejta pér Gjykim té Drejté
dhe té Paanshém], 54 [Mbrojtja Gjygésore e té Drejtave], dhe 102 [Parimet e
Pérgjithshme té Sistemit Gjyqgésor] té Kushtetutés sé Republikés sé Kosovés si
dhe neni 6 i Konventés Evropiane pér Mbrojtjen e té€ Drejtave dhe Lirive
Themelore dhe pika 1 e Protokollit I té késaj Konvente (né tekstin e métejmé:
KEDNJ).

Baza juridike

4.

Kérkesa bazohet né nenin 113.7 té Kushtetutés sé Republikés sé Kosovés (né
tekstin e métejmé: Kushtetuta), nenin 47 té Ligjit pér Gjykatén Kushtetuese té
Republikés sé Kosovés (né tekstin e métejmé: Ligji), dhe né rregullin 56 té
Rregullores sé punés té Gjykatés Kushtetuese t€ Republikés sé Kosovés (né
tekstin e métejmé: Rregullorja).

Procedura né Gjykaté

5:

Mé 3 dhjetor 2013, parashtruesi e dorézoi kérkesén né Gjykatén Kushtetuese te
Republikés sé Kosovés (né tekstin e métejmeé: Gjykata).

Mé 8 janar 2014, Kryetari i Gjykatés Kushtetuese, me Vendimin Nr. GJR.
KI218/13, caktoi gjyqtarin Robert Carolan gjyqtar raportues. Té njéjtén dité,
Kryetari i Gjykatés Kushtetuese, me Vendimin Nr. KSH. KI218/13, caktoi
Kolegjin shqyrtues, té pérbéré nga gjyqtarét: Snezhana Botusharova
(kryesuese), Kadri Kryeziu dhe Arta Rama-Hajrizi.

Mé 14 mars 2014, pas shqyrtimit té raportit té gjyqtarit raportues Robert
Carolan, Kolegji shqyrtues i pérbéré nga gjyqtarét: Snezhana Botusharova
(kryesuese), Kadri Kryeziu dhe Arta Rama-Hajrizi, i rekomandoi Gjykatés
papranueshmériné e kérkesés.

Pérmbledhja e fakteve

8.

Me Aktgjykimin e Gjykatés Komunale né Prishting, C. nr. 65/2004, té 12 tetorit
20009, pjesérisht u pranua kérkesépadia e parashtruesit dhe u urdhérua si né

vijim:

“MIRATOHET PJESRISHT SI E BAZUAR kérkesépadia e paditeésit
Afrim Zeqiri nga fshati Cernicé, Komuna e Gjilanit.




10.

11.

i, DETYROHET i padituri Késhilli Gjygésor i Kosovés né Prishtiné, pér
shkak té paraburgimit té kundeérligishem nga data 29.5.2000 e deri meé
11.2. 2002 (617 dité), tia kompensoj démin material né vleré prej
3.688.10 Euro ( tremijé e gjashtéqind e tetédhjeté e teté euro e dhjeté
cent), si dhe démin jomaterial ne vleré prej 100.000 euro (njéqindmijé
euro), me kamaté vonesé ligjore 3,5 % e cila pranohet nga bankat e
Kosovés né mjetet e deponuara pér njé vit pa destinim té caktuar, nga e
cila pranohet nga bankat e Kosovés né mjetet e deponuara pér njé vit
pa destinim té caktuar, nga dita e marrjes sé kétij vendimi e deri né
pagesén definitive bashké me shpenzimet procedurale né vleré prej 1.3
65 Euro (njémijé e treqgind e gjashtédhjeté e pese euro) — teré kéto né
afat prej 15 ditésh nga dita e marrjes sé kétij aktgjykimi e nén kanosjen
e pérmbarimit me dhuné.

III. REFUZOHET SI E PABAZUAR kérkesépadia e paditésit mbi shumat e
gjykuara si né pikén II té dispozitivit té kétij aktgjykimi sikur edhe
kérkesa e tij pér shpenzimet mjekésore né vleré prej 20.000 Euro”.

Me Aktgjykimin e Gjykatés sé Qarkut né Prishtiné, Ac. nr. 524/2010, té 18
dhjetorit 2012, refuzohen si té pabazuara ankesat e té paditurit, dhe vértetohet
Aktgjykimi i Gjykatés Komunale né Prishtiné, C. nr. 85/2004 i 12 dhjetorit
2009.

Kundér Aktgjykimit té Gjykatés sé Qarkut né Prishtiné, Ac. nr. 524/2010, t€ 18
dhjetorit 2012, si dhe Aktgjykimit té Gjykatés Komunale né Prishting, C. nr.
65/2004, té 12 tetorit 2009, Prokurori i Shtetit té Republikés sé Kosoves
parashtroi mjetin e jashtézakonshém juridik, kérkesé pér mbrojtje té
ligjishmérisé, pér shkak té zbatimit té gabuar té sé drejtés materiale, ndérsa i
padituri, revizion, pér shkak té shkeljeve esenciale té Ligjit pér proceduré
kontestimore, si dhe zbatimit té gabuar té sé drejtés materiale, me propozim ge
aktgjykimet e goditura té anulohen dhe qé céshtja juridike té kthehet né
gjykatén e shkallés sé paré pér rigjykim.

Me Aktvendimin e Gjykatés Supreme té Kosovés, Mlc. Rev. nr. 57/2013, t€ 30
korrikut 2013, éshté pranuar kérkesa pér mbrojtjen e ligishmérisé, e paragitur
nga Prokurori i Shtetit té Republikés sé Kosovés dhe revizioni i sé paditureés,
dhe jané anuluar Aktgjykimi i Gjykatés sé Qarkut né Prishtineé, Ac. nr.
524/2010, i 18 dhjetorit 2012, dhe Aktgjykimi i Gjykatés Komunale né
Prishtiné, C. nr. 65/20009, i 12 tetorit 2009, dhe lénda i kthehet gjykatés sé
shkallés sé paré né rigjykim.

Pretendimet e parashtruesit

12.

Parashtruesi i kérkesés ,ia béné me dije Gjykatés Kushtetuese se Aktvendimi i
lartpérmendur i Gjykatés Supreme, si autoritet publik, respektivisht si njé prej
organeve té shtetit me rastin e vendosjes ka gené i njéanshém dhe ka
favorizuar Organin tjetér té shtetit - Késhillin Gjyqgésor té Kosovés ne raport
me parashtruesin e kérkesés, edhe pse né bazé té provave té shumta ka gené
né dijeni se béhet fjalé pér paraburgim té paligjshém, pér shkelje té réndé té
dinjitetit dhe té drejtave té njeriut, si dhe té drejtave tjera té garantuara me
Kushtetuté, té cilat shkelje po 1 pérmendim né vijim, dhe kété nenet: 7, 23, 24,

13.

14.

15.

27, 31, 54, 1 102 té Kushtetutés sé Republikés sé Kosovés si dhe neni 6 i
Konventés Evropiane pér Mbrojtjen e té Drejtave dhe Lirive Themelore dhe
pika 1 e Protokollit té késaj Konvente (né tekstin e métejmé: KEDNJ)

Parashtruesi i kérkesés thekson mé tej se “Né procedurat e zhvilluara
gjyqgésore eshté favorizuar Shteti i Kosovés, respektivisht Keshilli Gjygésor, si
Organ 1 shtetit té Kosovés, né raport me qytetarin e Kosovés - Afrim Zeqiri,
pasi Keshilli Gjygésor, pér té shmangur me c¢do kusht pérgjegjésisé sé tij
materiale, ka ndikuar drejtpérdrejt duke e shfrytézuar pozicionin e vet
monopolistik dhe subordinues, bazuar né faktin se Késhilli Gjyqésor éshté
organi gé ndikon drejtpérdrejté né zgjedhjen e gjyqtaréve, duke pérfshiré kétu
edhe gjyqtarét e Gjykatés Supreme té Kosovés, té cilét kané vendosur sikurse
né Aktvendimin e kontestues, me cka vértetohet se Afrim Zeqiri nuk éshté
trajtuar si palé té barabarté né raport me Késhillin Gjygésor té Kosovés né
procedurén gé éshté zhvilluar né Gjykatén Supreme té Kosovés”.

Parashtruesi i kérkesés pretendon se “Né rastin konkret, né procedurén e
zhvilluar para Gjykatés Supreme té Kosovés, parashtruesi i késaj kérkese
Afrim Zeqiri, né raport me Késhillin Gjygésor té Kosovés,

« é&shté diskriminuar dhe nuk éshté trajtuar si palé e barabarté para ligjit,

« nuk i éshté ofruar mbrojtje e barabarté, pasi me aktvendimin kontestues
éshté favorizuar Keéshilli Gjygésor i Kosovés, respektivisht i Shtetit té
Kosovés né dém té qytetarit té tij,

« iéshté mohuar e drejta pér shqyrtim publik té drejté dhe té paanshém né
procedurén e marrjes sé aktvendimit kontestues”.

Parashtruesi i kérkesés kérkon nga Gjykata Kushtetuese “... Shfugizimin -
Anulimin e Aktvendimit té Gjykatés Supreme té Kosovés, Mlc. Re. Nr. 57/2013,
te datés 30.07.2013, me te cilin vendim éshté pranuar Kérkesa pér mbrojijen e
ligishmérisé e Prokurorit té Shtetit te Kosovés dhe Revizioni i Késhillit
Gjyqésor té Kosovés, dhe lénda i éshté kthyer r pér rigjykim Gjykatés sé
Shkallés sé paré, dhe LENJEN NE FUQI té Aktgjykimit té Gjykatés sé Qarkut
té Prishtinés, Ac. Nr. 524/2010, té datés 18.12.20 12, si dhe Aktgjykimit té
Gjykatés Komunale té Prishtinés, C. Nr. 65/2009, té datés 12.10.2009, me te
cilin parashtruesit té késaj kérkese- Afrim Zeqirit nga fshati Cérnicé, Komuna
e Gjilanit, i éshté aprovuar si e bazuar Padia pér kompensim démi material
dhe jomaterial né shumén e precizuar né dispozitivin e kétij aktgjykimi”.

Pranueshmeéria e kérkesés

16.

Gjykata véren se né ményré qé té jeté né gjendje té gjykojé kérkesén e
parashtruesit, duhet sé pari té shqyrtojé nése parashtruesi i ka pérmbushur
kriteret pér pranueshméri, té pércaktuara me Kushtetuté dhe té specifikuara
meé tej né Ligj dhe né Rregullore té punés.

17. N&é kété drejtim, Gjykata i referohet nenit 113.7 té Kushtetutés, i cili parasheh:




18.

19.

20.

21.

22,

o9,

“Individét jané té autorizuar té ngrené shkeljet nga autoritetet publike té té
drejtave dhe lirive té tyre individuale, té garantuara me Kushtetuté, mirépo
veteém pasi té kené shteruar té gjitha mjetet juridike té pércaktuara me ligj”.

Si dhe nenin 47 té Ligjit, i cili parasheh:

“Individi mund ta ngrité kérkesén né fjalé vetém pasi gé té keté shteruar té
gjitha mjetet juridike té pércaktuara me ligj”.

Pér mé tepér, Gjykata i referohet nenit 36 (1) a) té Rregullores, i cili pércakton:
“(1) Gjykata mund ti shqyrtojé kérkesat vetém nése:

a) jané shteruar té gjitha mjetet juridike efektive té pércaktuara me Ligj
kundér vendimit ose kundér aktgjykimit té kundérshtuar...”.

Duke pasur parasysh kété, dhe né bazé té dokumenteve té parashtruara né
Gjykatén Kushtetuese nga ana e parashtruesit, Gjykata véren se me Vendimin e
Gjykatés Supreme té Kosovés Mle. Rev. nr. 57/2013, té 30 korrikut 2013, “lénda
i kthehet gjykatés sé shkallés sé paré né rigjykim” né ményré qé gjykata
kompetente té jeté né gjendje t€ vendosé pér objektin e kontestit.

Gjykata déshiron té theksojé se arsyetimi pér kérkesén e shterimit t€ mjeteve
juridike éshté qé t'iu ofrojé autoriteteve pérkatése, duke pérfshiré edhe gjykatat,
mundésiné pér té parandaluar ose pér té korrigjuar shkeljet e pretenduara té
Kushtetutés. Rregulli bazohet né supozimin se rendi juridik i Kosovés siguron
mjete efektive juridike kundér shkeljes sé té drejtave kushtetuese (shih, rastin
Selmouni kundér Franceés, nr. 25803194, GJEDNJ, vendimi i 28 korrikut 1999).

Gjykata e zbatoi té njéjtin arsyetim, kur nxori aktvendimin pér
papranueshméri, té 27 janarit 2010, né bazé t€ asaj se nuk jané shteruar té
gjitha mjetet juridike né rastin Universiteti AAB-RIINVEST SH.P.K., Prishting,
kundér Qeverisé sé Republikés sé Kosovés, Rasti Nr. KI41/09, dhe né
aktvendimin pér papranueshméri, té€ 23 marsit 2010, né rastin Mimoza Kusari-
Lila kundér Komisionit Qendror Zgjedhor, Rasti Nr. KI73/09.

Prandaj, Gjykata konstaton se parashtruesi i kérkesés nuk i ka shteruar té gjitha
mjetet juridike té parapara me Ligj, qé t€ mund té dorézojé kérkesé né Gjykatén
Kushtetuese dhe kérkesa duhet té hidhet si e papranueshme né pajtim me
nenin 47.2 té Ligjit dhe me rregullin 36 (1) a) té Rregullores.




PER KETO ARSYE
Gjykata Kushtetuese, né pajtim me nenin 113.7 té Kushtetutés, me nenet 20 dhe 47 té

Ligjit dhe me rregullin 36 (1) a) té Rregullores sé€ punés, né seancén e mbajtur mé 14
mars 2014, njézéri

VENDOS

I. TA DEKLAROJE kérkesén té papranueshme;
II. TUAKUMTOJE kété vendim paléve;

I1I. TA PUBLIKOJE kété vendim né Gazetén Zyrtare né pajtim me nenin
20. 4 té Ligjit; dhe

IV. Ky vendim hyn né fugi menjéhere.

Gjyqtari raportues
:’,’ / /
i (:;,/ ZL / / ‘j

Robert Carolan




